
Kirish. Mutaxassis kadrlarning kasbiy madaniyati va ijtimoiy kompetentligini 

rivojlantirish orqali ularning jahon pedagogik amaliyotida oʻzgaruvchan mehnat bozori 

talablariga moslashuvchanligini taʼminlashga katta eʼtibor qaratilmoqda. Ushbu tendensiya 

soʻngi vaqtlarda xalqaro ilmiy jamoatchilik tomonidan “pedagogik dunyoqarash” (pedagogical 

worldview) muammosiga bagʻishlangan ilmiy tadqiqotlarning koʻpayishiga sabab boʻlmoqda. 

Darhaqiqat, jamiyatning siyosiy, ijtimoiy va madaniy tabiatining doimiy oʻsish va oʻzgarishda 

ekanligi zamonaviy mutaxassislardan, xususan, pedagog-oʻqituvchilardan oʻz kasbiy 

qadriyatlari va shaxsiy eʼtiqodlariga ega boʻlishni, nafaqat oʻzining, balki oʻzga madaniyatni ham 

qabul qila bilishni, ijtimoiy ehtiyojlarga muvofiq pedagogik dunyoqarashi va qobiliyatlarini 

doimiy ravishda takomillashtirib borishni taqozo etadi. 

Adabiyotlar tahlili va metodologiyasi. “Oʻzbekiston Respublikasi oliy taʼlim tizimini 

2030 yilgacha rivojlantirish konsepsiyasini tasdiqlash toʻgʻrisida”gi PF-5847-son Farmoni,[1]. 

Yosh avlodga taʼlim-tarbiya berish orqali ularning dunyoqarashini, maʼnaviy-axloqiy 

tafakkurini boyitish va rivojlantirishning ilmiy-tarixiy asoslari eng qadimgi yozma manbalar 

hamda Abu Nasr Farobiy, Abu Rayhon Beruniy, Abu Ali Ibn Sino, Alisher Navoiy, Abdulla 

Avloniy kabi Sharq mutafakkirlarining qomusiy asarlarida yoritib berilgan. Respublikamiz 

olimlaridan D.O.Ximmataliyev, M.Ochilov, R.Mavlonova, K.Zaripov, O.Musurmonova, A.Xoliqov 

va boshqalar pedagogik faoliyat mazmuni, oʻqituvchi mahoratini shakllantirish va 

rivojlantirish, kasbiy madaniyati toʻgʻrisidagi ilmiy asoslangan fikrlari bilan maqsad, vosita va 

xususiyatlarini yoritib bergan. Mustaqil Davlatlar Hamdoʻstligi (MDH) mamlakatlari 

olimlaridan V.A.Slastenin, YE.V.Bondarevskaya, O.S.Matveyeva, L.V.Benin, YE.V. 

Bondarevskoylar tomonidan mutaxassis kasbiy madaniyati mazmunini aniqlashtirish, kasbiy 

professiogrammani ishlab chiqish, oʻqituvchining kasbiy madaniyatini rivojlantirish masalalari 

ilmiy-uslubiy jihatdan oʻrganilgan. 

Xorijiy mamlakatlarda boʻlajak mutaxassislarning kasbiy madaniyatini rivojlantirish 

metodikasini takomillashtirish muammolari boʻyicha Arnold, Jason Diamond (Arnold, Jeyson 

Daymond), Chris Watling Erik Driessen (Erik Drissen), James Gerard (Pirs, Jeyms Jerard), Szeto, 

Elson (Szeto, Elson) kabi mutaxassis olimlar tomonidan ilmiy tadqiqot ishlari olib borilgan. 

Muhokama. Maktab oʻqituvchilarining kasbiy madaniyatini rivojlantirish tizimi 

muhokama qilinadi. Uning asosiy tarkibiy omillari va qismlari tavsiflanadi. Oʻzbekistonda 

maktab oʻqituvchilarining kasbiy madaniyatini aniqlash mezonlari tahlili qilindi va rivojlangan 

davlatlar mezonlari bilan solishtirildi. Maktab oʻqituvchilarining kasbiy madaniyati sifatini 

baholash boʻyicha yondashuvlar oʻrganildi. 

Taʼlim-tarbiya birligi va axloq masalalariga yetuk tarbiyashunos olim sifatida 

yondashgan olim Abu Rayhon Beruniy oʻzining pedagogika va psixologiyaga oid qimmatli fikr-

mulohazalarini va maʼrifiy-didaktik qarashlarini bayon etib, ilm hamda maʼrifat sari intiluvchi 

https://doi.org/10.47390/SP1342V3I11Y2023N60


SCIENCEPROBLEMS.UZ-Ижтимоий-гуманитар фанларнинг долзарб муаммолари № 11 (3)-2023 

 

438 

tolib va muallimlarga deydiki: “Ilm dargohiga kirar ekansan, qalbing kishini ozdiruvchi 

illatlardan, odamni koʻr qilib qoʻyadigan nafs va turli buzgʻunchi holatlardan, qotib qolgan turli 

eski urf-odatlardan, hirsdan, raqobatdan, ochkoʻzlikni quli boʻlishdan ozod boʻlmogʻi 

darkor”[2.b,248]. Alisher Navoiy yosh avlod tarbiyasini har qanday tasodifiy murabbiyga 

ishonib topshirib boʻlmasligini aytib, oʻqituvchi shaxsiga nisbatan yuksak talablarni qoʻyadi. 

Navoiy oʻzining “Mahbub-ul qulub” asarida taʼlimiy-tarbiyaviy fikrlari hamda oʻqituvchi shaxsi, 

uning maʼnaviyatiga doir qarashlarini keltirib oʻtadi. Navoiyning fikricha: “Oʻqituvchi faqatgina 

dars beruvchi, bilim beruvchi emas, balki mahoratli tarbiyachi boʻlishi lozim. Muallim 

nodonlikdan, mutaassiblikdan, johillikdan yiroq boʻlishi, haqiqiy muallim olimlar orasida eng 

sara “malak qiyofali” kishi boʻlishi, yaʼni sof koʻngilli, pok qalbli, insofli, karam-muruvvatli, 

odobli, vafoli, kishilikning eng yaxshi va oliyjanob xislatlarini oʻzida aks ettiruvchi boʻlishi 

kerak”[3.b,244]. Gʻ.Gʻofurov, N.Hakimov va B.Alievlar oʻzlarining “Madaniyat va jamiyat” 

kitobida “madaniyat” tushunchasining quyidagi oʻziga xosliklarini taʼkidlab oʻtishadi: 

“Madaniyat tushunchasida moddiy va maʼnaviy boyliklar hamda inson ruhiy olami ifodalanadi. 

Shu bois madaniyat tarkibida uch asosiy qatlam mavjud:  

1) insoniyatning muntazam aqliy va jismoniy faol ijodiy faoliyati;    

2) moddiy va maʼnaviy neʼmatlarni ishlab chiqish, isteʼmol qilish (foydalanish) va asrash;  

3) qadriyatlar, axloqiy tushunchalar, huquqiy amallarning hayotga tatbiq etuvchi 

ijtimoiy tuzilmalar.  

Madaniyat – faol ijodiy faoliyatdir. Inson faol ijodkorlik orqali rivojlanadi va 

taraqqiyotga erishadi. Ijodkorlik – inson maʼnaviy-ruhiy faoliyatining chegaralarini 

kengaytiradi. Inson ijodiy koʻnikmalar, aqliy va jismoniy mehnat orqaligina ijodkorlik 

maqomiga ega boʻladi”[7.b,28]. Pedagog olima Oynisa Musurmonovaning taʼkidlashicha esa, 

“Madaniyat jamiyat taraqqiyoti darajasini xarakterlovchi, ijtimoiy-tarixiy amaliyot jarayonida 

mujassam boʻladigan tizim boʻlib, shaxsning ijtimoiy va maʼnaviy mazmunini tashkil etadi. 

Bunda madaniyat shaxs va uning faoliyati oʻrtasidagi oʻzaro taʼsirga doir qonuniyatlar, shu 

jumladan shaxs va jamiyatning borliqqa boʻlgan madaniy munosabatlarining paydo boʻlishi, 

rivojlanishi, shaxsning talabi, qiziqishi, xohishiga mos ravishda uning madaniy faoliyatini 

tashkil qilish yoʻllari, maʼnaviy madaniyatning oʻziga xos xususiyatlari tizimi, shaxsning 

maʼnaviy rivojlanishi va maʼnaviy madaniyatini shakllantirish qonuniyatlari majmuidan 

iborat”[8.b,48]. Yuqoridagi taʼriflardan maʼlum boʻladiki, madaniyat — bu insonlarning ijodiy 

faoliyati tufayli yaratilgan moddiy va maʼnaviy boyliklar majmuigina boʻlib qolmay, ayni paytda 

u jamiyat taraqqiyotining darajasini ham ifodalaydi, yaʼni, jamiyatdagi bilim, mezon va 

qadriyatlarning yigʻindisi madaniyatda gavdalanadi.  

Umumiy bir soha sifatida madaniyatga tizimli yondashuv bir-biriga taʼsir etuvchi turli 

madaniyat sohalarining oʻziga xos xususiyatlarini qismlarga boʻlib emas, balki ularni yaxlit 

tasavvur qilish imkoniyatini beradi. Tizimli yondashuv tadqiqotning juda koʻp uslublaridan 

foydalanishga imkon yaratadi. Yaʼni, ayrim bir uslublar bilan olingan natijalarni boshqalariga 

qarama-qarshi qoʻymasdan xulosa chiqarishga asos boʻladi. 

Ijtimoiy fanlar yordamida ishlab chiqilgan madaniyat definitsiyalari atamaning 

aristokratik qiyofasini bartaraf etdi. Amerikalik antropologlar A. Kreber va K. Klakxon 

madaniyat taʼrifining oltita asosiy turini ajratib koʻrsatdilar: 

Tasvirlovchi taʼrif. Ularda madaniyat tushunchasi qamrab olgan barcha holatlarga urgʻu 

beriladi: “Madaniyat yoki taraqqiyot, keng etnografik maʼnoda jamiyat aʼzosi sifatida inson 

oʻzlashtirgan bilimlar, dinlar, sanʼat, odob, qonunlar, urf-odatlar va baʼzi boshqa qobiliyat va 

odatlardan tashkil topadi”[11.s,45]. 

Tarixiy taʼrif. Bularda ijtimoiy meros qoldirish jarayoni, anʼanalarga urgʻu beriladi. 

Lingvist E.Sepir tomonidan berilgan taʼrif bunga misol boʻla oladi: madaniyat – bu 

“hayotimizning toʻqimasini tashkil etuvchi ijtimoiy meros boʻlib qolgan faoliyat va maslak 

usullari majmuidir”[10.s,656]. Bunday taʼriflarning kamchiliklari- insonning taraqqiyoti va 

madaniyati oʻzgarishida faolligi nazardan chetda qolganligidir.      

Me’yoriy ta’riflar. Ularni ikki guruhga ajratadilar. Birinchisi – turmush tarzi gʻoyasiga 

qaratiladigan taʼrif, (K.Uisler: “…qabila yoki jamoa rioya qiladigan turmush tarzi madaniyat 

hisoblanadi”).   Ikkinchi guruh – ideal va qadriyatlar toʻgʻrisidagi tasavvurga qaratilgan taʼriflar. 

Zero, sotsiolog U.Tomasning fikricha, “madaniyat — bu har qanday kishilar guruhining, gap 

yovvoyilar yoki madaniyatli kishilar toʻgʻrisida borish bormasligidan qatʼiy nazar moddiy va 

ijtimoiy qadriyatlari”dir. 

Psixologik taʼriflar uchta unsurdan biriga eʼtiborni qaratadi: 

1) yoxud muhitga moslashish jarayonida (“kishining hayotiy sharoitlarga moslashuvi 

yigʻindisi madaniyat, yoki madaniyatni anglatadi…” –U.Samner va A.Keller); 

2) yoxud oʻrgatish jarayonida (“Madaniyat – bu oʻrganilgan xatti-harakat uchun ijtimoiy 

alomat, yaʼni insonga tugʻilishi bilanoq shart boʻlmagan xatti-harakat, uning tugʻma 

hujayralarida yoki ijtimoiy chumolilardagi singari oldindan belgilanmagan, balki har qaysi 

yangi avlod tomonidan katta yoshdagi kishilardan oʻrganish orqali oʻzlashtirilishi lozim”[4.с,1-

7]. 

3) yoxud odatlarni shakllantirishga (“Madaniyat – bu guruhlar, jamoa yoki jamiyat 

uchun umumiy boʻlgan odatiy xatti-harakat shaklidir. U moddiy va nomoddiy unsurlardan 

iborat” – K.Yang). 

Tuzilmaviy taʼriflar, bularda eʼtibor madaniyatning tarkibiy tashkil etilishiga qaratiladi. 

Masalan: R.Linton – “madaniyatlar... esa – bu pirovard natijada, jamiyat aʼzolarining tashkiliy 

takrorlanuvchi taʼsirlaridir; b) madaniyat – bu mazkur jamiyat aʼzolari tomonidan avloddan 

avlodga oʻtuvchi va taqsimlanuvchi komponentlardan tashkil topgan oʻrgatilgan xatti- 

harakatlar va faoliyat natijalaridir”.  

Genetik taʼriflar madaniyatni uning kelib chiqish nuqtai nazaridan namoyon etadilar. Bu 

taʼrif, oʻz navbatida, toʻrt guruhga boʻlinadi: 

1) madaniyat mahsulot yoki artefakt sifatida koʻrib chiqilganda: “Keng maʼnoda 

madaniyat soʻzi, ikki yoki undan koʻproq bir –biri bilan oʻzaro taʼsirlashuvchi yoki bir-birining 

xatti-harakatiga taʼsir etuvchi shaxslarning ongli 

va yoki ongsiz faoliyati bilan yaratilgan yoki modifikatsiyalangan holatlar yigʻindisini 

anglatadi” 

2) gʻoyalarga urgʻu berilganda: “Madaniyat – bu jamiyatda umumlashtirish jarayoni 

vositasida uzatiladigan nisbatan doimiy nomoddiy mazmunni anglatadi” 

3) ramzlarning oʻrni qayd etilganda: “Madaniyat – bu alohida tartib yoki fenomenlar 

sinfi, aynan: biz “ramziylik” deb ataydigan inson zotiga xos boʻlgan 

aqliy qobiliyatlarni amalga oshirishga bogʻliq boʻlgan narsa va hodisalar uchun 

tushunchadir”  

4) madaniyat “insonni hayvondan farqlovchi” jihat sifatida belgilangan 

(V.Ostvalʼd).Madaniyatni taʼriflash variantlaridan biri quyidagilar boʻlishi mumkin: madaniyat 

— bu maslak, qadriyatlar va ularni ifodalovchi ramzlardir (sanʼat va adabiyot bilan birga), 

bunda ular guruhlar uchun umumiy hisoblangan va uning aʼzolari xatti-harakati va tajribalarini 

tartiblashtirishga xizmat qiladi. Kishilarning biror qismining maslaklari, qadriyatlari va 

ramzlarini koʻpincha submadaniyat deb ataladi. 

Madaniyat – “jamiyat inson ijodiy kuch va qobiliyatlari tarixiy taraqqiyotining muayyan 

darajasi”[7.b,40]. 

Maktab oʻqituvchilarining kasbiy madaniyatini rivojlantirish bilan bogʻliqlikda 

refleksiyaning quyidagi tur, daraja va shakllarini ajratib koʻrsatish mumkin 

 
(1-rasmga qarang). 

 

 

 

 

 

 

 

 

 

 

 

 
1-rasm. Kasbiy madaniyatni rivojlantirish bilan bog'liqlikda refleksiv 

ko'nikmalarning tur, daraja va shakllari [5. b,76-80]. 

 

Natijalar. Kasbiy bilimlar o'qituvchi kasbiy madaniyatini rivojlantirishda asosiy 

hisoblanadi. O'qituvchining bilimi, bir tomondan, o'zi o'qitadigan fanga, ikkinchi tomondan, 

talabalarga qaratiladi. Kasbiy bilimlar mazmunini o'quv fani hamda uni o'qitish metodikasi, 

psixologik va pedagogik jihatdan tashkil qilinadi.  Zamonaviy mutaxassislardan, xususan, 

pedagog-o'qituvchilardan o'z kasbiy qadriyatlari va shaxsiy e'tiqodlariga ega bo'lishni, 

nafaqat o'zining, balki o'zga madaniyat turlarini ham qabul qila bilishni, madaniy an'analar 

va ijtimoiy ehtiyojlarga muvofiq pedagogik dunyoqarashi va qobiliyatlarini doimiy 

ravishda takomillashtirib borishni taqozo etadi.  

 

 

 

 

 

 

 

 

 

Refleksiyaning turlari 

 

Refleksiyaning darajalari Refleksiyaning shakllari 

Kooperativ refleksiya 

Kommunikativ refleksiya 

Shaxsiy refleksiya 

Intellektual refleksiya 

Kasbiy refleksiya 

Mantiqiy fikrlash 

refleksiyasi 

Kognitiv refleksiya, 

Shaxslararo refleksiya 

Ijtimoiy refleksiya 

Situatsion (vaziyatli) 

refleksiya 

Retrospektiv refleksiya 

Perspektiv (istiqbolli) 

refleksiya 

Refleksiyaning tur, daraja va shakllari 

2-rasm. Maktab o'qituvchilarining kasbiy madaniyatini rivojlantirish tuzilmasi 

[6.b,212-219]. 

Kasbiy faoliyat motivatsiyasining manbalari mavjud boʻlib, ularni quyidagicha 

tasniflashimiz mumkin: 

1. Ichki manbalar. Ular insonning tugʻma yoki orttirilgan ehtiyojlari bilan belgilanadi. 

Ulardan eng muhimi tugʻma maʼlumotlarni oʻzlashtirishga boʻlgan ehtiyojdir. Orttirilgan 

ehtiyojlar esa gnostik va ijtimoiy ijobiy ehtiyojlar hisoblanadi.  

2. Tashqi manbalar. Ular shaxsning ijtimoiy hayot shart-sharoitlari bilan belgilanadi. 

Unga koʻra, har bir oʻqituvchi jamiyat tomonidan qoʻyilgan talablarga javob berishi, oʻz kasbiy 

salohiyatini doimiy rivojlantirib borishi talab etiladi. Yaʼni, ijtimoiy kutish har birimizdan 

maʼlum bilimlar, koʻnikmalar darajasining boʻlishi, zarurligini jamiyat kutishini bildiradi. 

3. Shaxsiy manbalar. Bu shaxsning qadriyatlar tizimi, ustanovkalari va gʻoyalaridir. Bu 

manbalar har bir shaxs faoliyatida u yoki bu darajada mavjud. Ularning barchasi kasbiy 

faoliyatning ketishiga taʼsir etib taʼlim jarayonining motivatsiyasini tashkil etadi. 

Boshqa barcha faoliyatlar kabi pedagogik faoliyat ham oʻzining xususiyatlari bilan 

ajralib turuvchi maqsad, vazifa, obyekt, subyekt va komponentlardan iborat. 

Pedagogik faoliyatning maqsadi oʻziga xos xususiyatga ega boʻlib, jamiyat tomonidan 

belgilanadi, va asosan yosh avlod shaxsini har tomonlama rivojlantirishga qaratilgan boʻladi.  

Kasbiy faoliyat motivatsiyasini rivojlantirish 

Ichki manbalar 

Insonning tug‘ma 

(ma’lumotlarni 

o‘zlashtirishga bo‘lgan) va 

orttirilgan (gnostik va 

ijtimoiy ijobiy) ehtiyojlari 

bilan belgilanadi. 

 Tashqi manbalar 

Shaxsning ijtimoiy hayot 

shart-sharoitlari va jamiyat 

tomonidan qo‘yilgan 

talablarga javob berishi 

bilan belgilanadi. 

 Shaxsiy manbalar 

Shaxsning qadriyatlar 

tizimi, ustanovkalari, 

g‘oyalari va shaxsiy 

ehtiyojning namoyon 

bo‘lishi bilan belgilanadi. 

 

Kasbiy-pedagogik faoliyatning tarkibiy qismlarini o‘zlashtirish 

1) Gnostik – kasbiy bilimdonlik; 2) Loyihalash – istiqbolli rejalashtirish vazifalari va ularni 

yechish yo‘llari bilan bog‘liq harakatlar majmuij; 3) Konstruktiv – o‘quv va tarbiyaviy axborotlar 

mazmunini ishlab chiqish; 4) Kommunikativ – o‘quv jarayoni ishtirokchilari orasida samarali 

muloqot o‘rnatish; 5) Tashkiliy – ta’lim jarayonini va pedagogik faoliyat subyektlarining o‘zaro 

aloqasini aniq tashkil etish bilan bog‘liq ko‘nikmalar; 6) Korreksion-rivojlantiruvchi – kasbiy 

pedagogik faoliyatni doimiy rivojlantirib borish, pedagogik faoliyatda ko‘zga tashlangan xato va 

kamchiliklarni bartaraf etish. 

 

Kasbiy faoliyat natijalarini tahlil qilish va ijodiy faollikning namoyon bo‘lishi 

 

 

 

O‘z-o‘zini nazorat qilish O‘z-o‘zini baholash Refleksiv-ijodiy fikrlash 

Ushbu faoliyat, avlodlarning oʻzaro ijtimoiy bogʻliq aloqalarini amalga oshirishga 

yoshlarni tayyorlash, insonning tabiiy imkoniyatlaridan jamiyat tajribalarini egallashda 

foydalanishdan iborat. 

Xulosa. Oʻqituvchi kasbiy madaniyatining shakllanishi ularda kasbiy mahorat, ijodkorlik 

koʻnikmalarini hosil qilish, muomala madaniyatini tarkib toptirishdan iborat boʻlib, 

kuzatuvchanlik, ijodkorlik, ilgʻor pedagogik tajribalarni mustaqil oʻzlashtirish, oʻqish va oʻqitish 

jarayonida diqqatni taqsimlash, psixik holatlarini boshqara olishni taʼminlaydi. 

